
[bookmark: bookmark61]НЭГ. ЕРӨНХИЙ ЗҮЙЛ

Энэхүү хуулийн төслийн үр нөлөөг үнэлэх судалгааг Хууль тогтоомжийн
тухай хуулийн 17 дугаар зүйлд заасны дагуу Засгийн газрын 2016 оны 59 дүгээр
тогтоолын гуравдугаар хавсралтаар батлагдсан “Хууль тогтоомжийн төслийн үр
нөлөөг үнэлэх аргачлал”-ын дагуу “Нийслэл Улаанбаатар хотын замын хөдөлгөөний түгжрэлийг бууруулах, гэр хорооллыг орон сууцжуулах тухай хуульд нэмэлт, өөрчлөлт оруулах тухай” хуулийн төсөлд хийсэн болно.

Хуулийн төслийн үр нөлөөг үнэлэх ажлын зорилго нь Хууль тогтоомжийн
тухай хууль болон аргачлалд заасан тодорхой шалгуур үзүүлэлтийн дагуу дүн
шинжилгээ хийх, үр нөлөөг тооцож, давхардал, хийдэл, зөрчлийг арилгах,
хуулийн төслийн зүйл, хэсэг, заалтыг ойлгомжтой, хэрэгжих боломжтой, хүлээн
зөвшөөрөгдөх байдлаар боловсруулах болон хуулийн төсөл боловсруулах
ажлын чанарыг сайжруулахад чиглэсэн дүгнэлт, зөвлөмж өгөхөд оршино.

            Нийслэл Улаанбаатар хотын замын хөдөлгөөний түгжрэлийг бууруулах, гэр хорооллыг орон сууцжуулах тухай хуульд нэмэлт, өөрчлөлт оруулах тухай хуулийн төсөл /цаашид “Хуулийн төсөл” гэх/ нь 4 зүйлтэй бөгөөд Замын хөдөлгөөний төлбөртэй бүс, төлбөр төлөгч, төлбөрийн хэмжээ, төлбөр ногдох зүйл”, 
төлбөртэй бүсийн төлбөрөөс хөнгөлөх, чөлөөлөхтэй холбогдсон харилцааг зохицуулахад оршино.

Иймд Улаанбаатар хотын замын хөдөлгөөний төлбөртэй бүсэд төлбөр тогтоох, хөнгөлөх, чөлөөлөхтэй холбоотой харилцааг Нийслэл Улаанбаатар хотын замын хөдөлгөөний түгжрэлийг бууруулах, гэр хорооллыг орон сууцжуулах тухай хуульд нэмэлт, өөрчлөлт оруулах тухай хуулиар зохицуулахаар боловсруулжээ.

[bookmark: bookmark63]ХОЁР. ХУУЛИЙН ТӨСЛИЙГ ҮНЭЛЭХ ШАЛГУУР ҮЗҮҮЛЭЛТИЙГ СОНГОСОН
БАЙДАЛ, ҮНДЭСЛЭЛ

Хууль тогтоомжийн төслийн үр нөлөөг үнэлэх аргачлалын 1.4-т заасны
дагуу хууль тогтоомжийн төслийн үр нөлөөг үнэлэх ажиллагааны эхний үе шат
нь шалгуур үзүүлэлтийг сонгох үе шат юм. Аргачлалын 2.2-т хуулийн төслийн үр
нөлөөг үнэлэх зургаан төрлийн үндсэн шалгуур үзүүлэлтийг тогтоосон ба энэхүү
үнэлгээний ажлыг хийж гүйцэтгэхдээ хуулийн төслийн зорилго, хамрах хүрээ,
зохицуулах асуудалтай уялдуулан, аргачлалд дурдсан 6 шалгуур үзүүлэлтээс 4
шалгуур үзүүлэлтийг сонголоо. Үүнд:

	№
	Шалгуур үзүүлэлт
	Дараах үндэслэлийг харгалзан үзсэн болно.

	1. 
	“Зорилгод
хүрэх байдал”
шалгуур
үзүүлэлтийн
үнэлгээ
	Хуулийн төслийн зорилго нь үзэл баримтлалд тусгасан хуулийн төслийг боловсруулах үндэслэл, шаардлагад нийцэж буй байдал, хуулийн төсөлд тусгагдсан зохицуулалтууд нь хуулийн төслийн зорилгод хүрэх боломжтой эсэхийг үнэлнэ. Үнэлгээг хийхдээ хуулийн төслийн
үзэл	баримтлалтай танилцаж, хуулийн төсөл боловсруулах болсон үндэслэл, шаардлага, хуулийн төслийн зорилго болон зорилгод хүрэхэд
чиглэгдсэн,	мөн түүнийг тодорхой илэрхийлж чадахуйц арга хэмжээ, зохицуулалтыг сонгож авсан болно.

	2. 
	“Практикт хэрэгжих боломж” шалгуур
үзүүлэлтийн
үнэлгээ
	Хуулийн төслийн зохицуулалтыг дагаж мөрдөх буюу хэрэгжүүлэх боломжтой эсэхийг,
тухайлбал, хуулийн төслийг хэрэгжүүлэх этгээд
байгаа эсэх, тэдгээр этгээдэд тухайн хуулийн
зохицуулалтыг хэрэгжүүлэх	боломж, бололцоо (санхүү, хүний нөөц зэрэг) байгаа эсэхийг шалгаж
тооцно.

	3. 
	“Ойлгомжтой
байдал” шалгуур
Үзүүлэлтийн үнэлгээ
	Хуулийн төсөл нь түүнийг хэрэглэх, хэрэгжүүлэх этгээдүүдэд ойлгомжтой, логик дараалалтай томьёологдсон эсэхийг шалгах үүднээс хуулийн төсөл нь Хууль тогтоомжийн тухай хууль, Хууль тогтоомжийн төсөл боловсруулах аргачлалд заасан шаардлагыг хангасан эсэхийг хянах байдлаар үнэлгээг хийхээр сонголоо.

	4. 
	“Харилцан уялдаа” шалгуур үзүүлэлтийн
үнэлгээ
	Хуулийн төслийг бүхэлд нь Үндсэн хууль,
холбогдох бусад хуульд нийцсэн эсэхийг аргачлалд
заасан асуултад хариулах байдлаар үнэлгээг
хийхээр тооцов. Түүнчлэн, хуулийн төсөл болон
түүнийг дагаж нэмэлт, өөрчлөлт орох хуулийн
төслүүдтэй харилцан уялдаатай эсэх дээр үнэлгээ
өгөх болно.



[bookmark: bookmark65]
Шалгуур үзүүлэлтээс “Хүлээн зөвшөөрөгдөх байдал” болон “Зардал”-ийг
сонгоогүй шалтгаан:

“Хүлээн зөвшөөрөгдөх байдал”: Хуулийн төслийн үр нөлөөг үнэлэх
шалгуур үзүүлэлтээс “хүлээн зөвшөөрөгдөх байдал”-ыг сонгоогүй бөгөөд Хууль
тогтоомжийн төслийн үр нөлөөг үнэлэх аргачлалын 4.8-д Тухайн хуулийн
төсөлд тодорхой этгээдэд үүрэг хүлээлгэсэн, хуулийн этгээдэд ачаалал,
хүндрэл үүсгэх, эсхүл төрийн байгууллагад шинэ бүтэц бий болгох, чиг үүрэг
нэмэх зэрэг зохицуулалт тусгасан бол “Хүлээн зөвшөөрөгдөх байдлын судалгаа
хийх” гэсэн шалгах хэрэгслийн хүрээнд дараах байдлаар судалгаа хийнэ: 4.8.1-
т хуулийн төслийг хэрэгжүүлэх этгээд, төрийн бус байгууллагаас санал авах,
санал асуулга явуулах, холбогдох байгууллага, этгээдийн хүрээнд ярилцлага,
хэлэлцүүлэг явуулах зэргээр хуулийн төслийн зохицуулалтыг хүлээн зөвшөөрч
байгаа эсэхийг судална гэж тус тус заасны дагуу хуулийн төслийг хэрэгжүүлэх
этгээд, төрийн бус байгууллагаас санал авах, асуулга явуулах боломжгүй
байна. Иймд “Хүлээн зөвшөөрөгдөх байдал” шалгуур үзүүлэлтийн хүрээнд
үнэлгээ хийж, бодит үр дүн гарахгүй тул сонгоогүй болно.

“Зардал”: Хууль тогтоомжийн тухай хуулийн 18 дугаар зүйлийн 18.1 дэх
хэсэгт "Хууль тогтоомжийн төслийг баталснаар тухайн хууль тогтоомжийн
үйлчлэх хүрээнд хамрагдах иргэн, хуулийн этгээд, төрийн байгууллагын үйл
ажиллагаанд үүсэх зардлын тооцоог тухай бүр гаргаж, зардал, үр өгөөжийн
харьцааг энэ хуулийн 12.1.4-т заасан аргачлалын дагуу тодорхойлно” гэж
заасан учир “Зардал” шалгуур үзүүлэлтийн хүрээнд хуулийн төслийн зардлыг “Хууль тогтоомжийг хэрэгжүүлэхтэй холбогдон гарах зардлын тооцоог хийх
аргачлал”-ын дагуу тусад нь тооцохоор шийдвэрлэсэн тул энэхүү шалгуур
үзүүлэлтийг сонгох шаардлагагүй гэж үзэв.

Аргачлалын 1.4.2-т заасан ёсоор Үнэлгээний хоёр дахь үе шат нь
Хуулийн төслийн үр нөлөөг тооцох хэсгийг сонгох үе шат байна. Энэхүү үе
шатанд хуулийн төслөөс үр нөлөөг тооцох хэсэг буюу тодорхой
зохицуулалтуудыг сонгон авах тул Үнэлгээг бодитой хийх үүднээс хуулийн
төслийн чухал ач холбогдолтой, гол хэсгийг сонгож авах нь чухал юм. Энэ
талаар Аргачлалын 3.2-т “Хуулийн төслийн үр нөлөөг үнэлэх хэсгийг тогтоохдоо
шууд үр дагавар үүсгэж байгаа гол ач холбогдолтой зохицуулалтыг олж тогтоох
нь зүйтэй” хэмээн заасан байна. Иймд хуулийн төслийн үзэл баримтлалд
голчлон тусгагдсан, хуулийн төслийн гол, чухал ач холбогдолтой зохицуулалт
агуулсан зүйл, заалтуудыг сонгон авч үнэлгээ хийхийг чухалчлав.

“Зорилгод дүн шинжилгээ хийх" гэсэн шалгах хэрэгслээр хуулийн
төсөлд тусгасан зохицуулалт, арга хэмжээ тухайн хуулийн төсөлд тавьсан
зорилгыг биелүүлэхэд чиглэсэн эсэх, зорилгод хүрэх байдалд дүн шинжилгээ
хийх бөгөөд дараах байдлаар дүн шинжилгээ хийнэ. Үүнд:

	№
	Хуулийн төсөл
	Дүн шинжилгээ хийх

	1
	Хуулийг төслийг бүхэлд нь буюу нийт 4 зүйл, заалт.
	Хуулийн төсөлд зорилгод хүрэхэд чиглэсэн арга хэмжээ, зохицуулалт бүрт дүн шинжилгээ хийж, тэдгээрийн зорилгод хүрэх боломжийг харьцуулна.

	2
	Хуулийн төслийн үзэл баримтлал.
	Хуулийн төслийн үзэл баримтлалд хуулийн
төсөл боловсруулах болсон зорилго,
түүнийг батлан гаргах хэрэгцээ
шаардлагыг тодорхойлсон тохиолдолд
хуулийн төсөлд энэ талаар хэрхэн тусгасан
талаар харьцуулан бичиж, тухайн
зохицуулалт, арга хэмжээ зорилгод хүрэх
боломжтой байна уу, хуулийн төсөлд
боловсруулах болсон үндэслэл,
шаардлагад нийцсэн байна уу гэдэгт дүн
шинжилгээ хийж харьцуулна



“Практикт турших” гэсэн шалгах хэрэгслийн хүрээнд тухайн хуулийн
төслийн зохицуулалтад тусгасан чиг үүргийг хэрэгжүүлэх байгууллага байна уу,
оролцогч нар ямар эрх, үүрэгтэй оролцох боломжтой зэрэгт дүн шинжилгээ
хийх болно.

“Ойлгомжтой байдлыг шалгах” гэсэн шалгах хэрэгслийн хүрээнд
хуулийн төслийн зохицуулалт нь бүхэлдээ тухайн хуулийг хэрэгжүүлэх,
хэрэглэх этгээдэд ойлгомжтой томьёологдсон эсэхийг дараах байдлаар шалгаж
тогтооно. Үүнд:

1. Хуулийн төсөлд хамаарах этгээдүүд хуулийн төсөл, түүний
зохицуулалтыг нэг мөр ойлгож, хэрэгжүүлэх боломжтой байгаа эсэх;
2. Хуулийн төслийг боловсруулахдаа Хууль тогтоомжийн тухай хууль,
“Хууль тогтоомжийн төсөл боловсруулах аргачлал”-ыг баримталсан эсэх.

“Хуулийн төслийн уялдаа холбоог шалгах” гэсэн шалгах хэрэгслийн
хүрээнд холбогдох аргачлалы дагуу тавигдсан асуултад хариулах замаар
хуулийн төслийн уялдаа холбоог тогтоох болно.

ДӨРӨВ. ШАЛГУУР ҮЗҮҮЛЭЛТЭД ТОХИРОХ ШАЛГАХ ХЭРЭГСЛИЙГ
АШИГЛАН ХУУЛИЙН ТӨСЛИЙГ ҮНЭЛСЭН БАЙДАЛ

4.1. [bookmark: bookmark69]“Зорилгод хүрэх байдал” шалгуур үзүүлэлтийн үнэлгээ

Шалгуур үзүүлэлтийн үнэлгээний энэ хэсэгт тухайн хуулийн төсөлд
бүхэлд нь дүн шинжилгээ хийж, үнэлгээ хийх болно. Учир нь хуулийн төсөл нь
бүхэлдээ хуулийн төсөлд тавьсан зорилго руу чиглэсэн гол харилцааг
зохицуулсан болохыг харж болно. Түүнчлэн, хуулийн төслийн зорилго нь үзэл
баримтлалд тусгасан хуулийн төслийг боловсруулах болсон үндэслэл,
шаардлагад нийцэж буй байдал, хуулийн төсөлд тусгагдсан зохицуулалтууд нь
хуулийн төслийн зорилгод хүрэх боломжтой эсэхэд мөн үнэлгээ өгөх болно.

Хуулийн төслийн үзэл баримтлалаас үзвэл дараах байдлаар хууль зүйн
үндэслэл, практик шаардлагыг тусгасан бөгөөд хуулийн төсөлтэй харьцуулах
замаар дараах байдлаар үнэлгээ өгөв. Үүнд:

	№
	Хуулийн төслийн үзэл баримтлал
	Хуулийн төсөлд тусгагдсан байдал

	1
	Монгол	Улсын	Үндсэн	хуулийн
Арван зургадугаар зүйлийн 2 дахь
хэсэгт “ Монгол Улсын иргэн эрүүл,
аюулгүй орчинд амьдрах, орчны
бохирдол,	байгалийн	тэнцэл
алдагдахаас хамгаалуулах эрхтэй::
гэж заасан.
Монгол Улсын Их Хурлын 2010 оны
48 дугаар тогтоолоор баталсан
“Үндэсний аюулгүй байдлын үзэл
баримтлал”-ын	3.4-т	“ Хүний аюулгүй байдлыг хангах зорилтын
хүрээнд Монгол хүний эрүүл, аюулгүй амьдрах таатай орчин, нөхцөлийг бүрдүүлэх, амьдрах орчны	 аюулгүй нөхцөлийг баталгаажуулах, хамгаалах нь хүний аюулгүй байдлыг хангах
үндэс мөн” гэж заасан.
Монгол Улсын Их Хурлын 2020 оны
52 дугаар тогтоолоор баталсан
“Алсын хараа-2050” Монгол Улсын
урт хугацааны хөгжлийн бодлогын
хүрээнд 2021-2030 онд хэрэгжүүлэх
үйл ажиллагааны 9.3.27-д Орон
зайн оновчтой төлөвлөлт бүхий суурьшлын	зөв	тогтолцоотой, эрчимтэй хөгжиж байгаа дагуул хотуудтай олон улсад өрсөлдөгч метрополитан	 болж хөгжих зорилтын хүрээнд авто зогсоолын менежментийн боловсронгуй тогтолцоог 	бий болгох, Улаанбаатар хотын авто замын бүсчлэлийг тогтоож тээврийн хэрэгслийн хөдөлгөөнийг зохицуулахаар заасан.
Түүнчлэн Монгол Улсын Их Хурлын 2024 оны 21 дүгээр тогтоолоор баталсан “Монгол Улсын Засгийн газрын 2024-2028 оны үйл ажиллагааны хөтөлбөр”-ийн 1.1.4.4-д “Улаанбаатар хотын замын хөдөлгөөний удирдлагын төвийн системд хиймэл оюун ухаан, дэвшилтэт технологийг нэвтрүүлж гэрлэн дохионы зохицуулалтыг хөдөлгөөний урсгалаас хамаарч ухаалгаар зохицуулах боломжийг бүрдүүлнэ.” гэж, 1.1.5.3-т “Улаанбаатар хотод тойрог замын зохион байгуулалт хийж, замын хөдөлгөөний эрчмийг 30 хувиар нэмэгдүүлж, их өгөгдөлд үндэслэн автобусны сүлжээ, чиглэлийг оновчилж, төлбөрийн системийг хялбарчилж, хүн амын нягтаршилд тохируулж нийтийн тээврийн хэрэгслийг оршин суугчдад хүртээмжтэй байдлаар дахин төлөвлөнө.” гэж тус тус үндэслэл болгож, Улаанбаатар хотын түгжрэлтэй бүс, түүнтэй холбоотой бусад зохицуулалт, эрх бүхий байгууллагын түгжрэлийг бууруулахад чиглэсэн арга хэмжээний талаарх зохицуулалтыг Нийслэл Улаанбаатар хотын замын хөдөлгөөний түгжрэлийг бууруулах, гэр хорооллыг орон сууцжуулах тухай хуульд нэмэлт өөрчлөлт оруулж тогтоосон бүсэд төлбөр тогтоох, хөнгөлөх, чөлөөлөхтэй холбоотой харилцааг хуулиар  зохицуулахаар боловсруулжээ.
	Татварын ерөнхий хуулийн 4 дүгээр зүйлд Татвар бий болгох, өөрчлөх, хөнгөлөх,чөлөөлөх, хүчингүй болгохтой холбоотой харилцааг зохицуулсан бөгөөд 4.1 дэх хэсэгт зааснаар татварыг зөвхөн Улсын Их Хурал татварын хуулиар бий болгох, тогтоох, өөрчлөх, хөнгөлөх, чөлөөлөх, хүчингүй болгох эрхтэй талаар заасан.

 Иймд Хуулийн төслийн 4 дүгээр зүйлийн 4.1.7. дахь хэсэгт “замын хөдөлгөөний төлбөртэй бүс” гэж замын хөдөлгөөний түгжрэлийг бууруулах зорилгоор эрх бүхий этгээдээс тогтоосон нутаг дэвсгэрийг; гэж тодорхойлсон.

Түүнчлэн замын хөдөлгөөний төлбөртэй бүсийн төлбөр төлөгч гэдгийг дараах байдлаар тодорхойлсон байна. Үүнд:
Хуулийн төслийн 9 дүгээр зүйлийн 91.2.-т Тээврийн хэрэгсэл өмчлөгч, эзэмшигч этгээд нь замын хөдөлгөөний төлбөртэй бүсэд нэвтэрсэн бол замын хөдөлгөөний төлбөртэй бүсийн төлбөр төлөгч байна гэж тодорхойлсон.
Мөн	91.4. дүгээр	зүйлээр замын хөдөлгөөний түгжрэлийн төлбөртэй бүсийн төлбөрийн хэмжээг зохицуулсан нь тус хуулийн төслийн зорилтыг хэрэгжүүлэх гол зохицуулалт болжээ.


	2
	Хуулийн төслийн үзэл баримтлалд “Практик шаардлага”-ыг дараах байдлаар тодорхойлжээ. Үүнд:
1.Улаанбаатар хотын нэг иргэн жилд дунджаар 30 хоног буюу 717
цагийг түгжрэлд алдаж байна4.
2.Эм эм си жи судалгааны байгууллагаас 2022 онд хийсэн
“Түгжрэлээс үүсэх нийгэм эдийн
засаг, байгаль орчин, хүний эрүүл мэндэд үзүүлэх нөлөөлөл, алдагдсан боломжийн өртөг тооцох”	судалгаагаар Улаанбаатар хотын 2021 оны түгжрэлийн алдагдсан боломжийн
өртөг 3.82 их наяд төгрөг буюу
1,245 сая ам доллар болохыг
тогтоожээ. Энэ нь Улаанбаатар
хотын ДНБ-ний 16 хувь, Монгол Улсын ДНБ-ний	9	хувьтай тэнцэхүйц хэмжээний дүн бөгөөд нийслэл хотын хүн амын тоонд харьцуулан үзвэл нэг хүнд ногдох өртөг 2,478,758 төгрөг байна.
3.Гадаадын улсуудын туршлагаас харахад баримталж буй бодлого нь түгжрэлийг хэрхэн арилгахаас илүү хэт их түгжрэлээс сэргийлэх үйл ажиллагаанд илүүтэй анхаарч, зарим улс орон татвар, төлбөрийг	нэвтрүүлэх замаар авто машинаар зорчих дадлыг өөрчилж, иргэдийн зорчилтийг илүү үр дүнтэй болгосноор авто замын түгжрэлийг амжилттайгаар бууруулж байна. Түгжрэлийн төлбөрийн орлогоор нийтийн тээврийг хөгжүүлэх, байгаль орчныг хамгаалах, явган алхах, дугуй унах хэвшлийг түгээн дэлгэрүүлж түгжрэлийг бууруулаад зогсохгүй хүн амын эрүүл мэндийг хамгаалахад үр
дүнтэй зарцуулж байна. Ийм жишээг Сингапур, Лондон, Стокхолм хотуудын туршлагаас харж болно
4.Улаанбаатар хотын замын хөдөлгөөний түгжрэл, саатлыг бууруулахын тулд замын хөдөлгөөний түгжрэл ихтэй бүсийг тогтоож, түүнийг тусгай тарифтай болгох буюу гадаад улс орнуудын туршлагаар эдийн засгийн зохицуулалтыг ашиглах, автотээврийн хэрэгслийн импортод тарифын бодлогоор нөлөөлөх, нийтийн тээврийн хүртээмжийг нэмэгдүүлэх, замын хөдөлгөөний аюулгүй байдал, агаар, орчны бохирдлыг бууруулах зорилтот цогц арга хэмжээг үе шаттай авч хэрэгжүүлэх шаардлагатай.
	Монгол Улсын нийслэл Улаанбаатар хотын замын хөдөлгөөний түгжрэл, түүний сөрөг нөлөөллийг бууруулах тухай хуулийн төслийн хэрэгцээ, шаардлагын урьдчилсан тандан судалсан судалгааны тайланг 2022
онд Нийслэлийн Засаг даргын тамгын газраас гаргасан бөгөөд тус тандан судалгаагаар[footnoteRef:1] иргэдийн зүгээс түгжрэлийг бууруулахын тулд төр засгаас зоригтой арга хэмжээ авах цаг болсон гэдэгтэй 91 хувь нь санал нийлж, тэр дундаа нийтийн тээврийн үйлчилгээ сайжирвал машины хэрэглээгээ бууруулна гэдэгтэй 76 хувь нь нэгдэж байгааг ММСС-ын судалгааны баг тогтоосон. Цаашлаад иргэдийн зүгээс түгжрэлийг бууруулахын тулд татвар, төлбөр, хураамжийг нэвтрүүлж болохыг хүлээн зөвшөөрсөн байдаг. Тухайлбал: [1:  Монгол Улсын Нийслэл Улаанбаатар хотын замын хөдөлгөөний түгжрэл, түүний сөрөг
нөлөөллийг бууруулах тухай хуулийн төслийн хэрэгцээ, шаардлагын урьдчилсан тандан
судалгаа, Нийслэлийн Засаг даргын тамгын газар, 2022 он, 127-129 дэх тал.] 

· хотын	төвийн	бүх авто зогсоолыг нэгдсэн төлбөрийн
системтэй болгож, төлбөрийг нь
нэмэх
· автозам ашигласны татварыг нэмэх
· автомашины улсын дугаарын үнийг нэмэх гэх зэрэг саналыг дэвшүүлсэн байдаг.
Түүнчлэн, Практик шаардлагаас үзвэл Нийслэл Улаанбаатар хотод энэ төрлийн харилцааг хуулиар зохицуулах буюу Улаанбаатар хотын замын хөдөлгөөний түгжрэлийн нөлөөллийг бууруулахад чиглэсэн арга хэмжээг авч хэрэгжүүлэх нэн
зайлшгүй бөгөөд ингэхдээ Замын хөдөлгөөний түгжрэлийн төлбөртэй бүсийг тогтоож, тээврийн хэрэгсэл өмчлөгч, эзэмшигч, жолооч төлбөртэй бүсэд нэвтрэх тохиолдолд төлбөртэй
бүсийн төлбөр төлүүлэхийг зорьсон байна. Хуулийн төслөөс үзвэл үзэл баримтлалд дурдсан практик шаардлагад нийцсэн болохыг харж болно.




	
	Хуулийн төсөл
	Үнэлгээ/Тайлбар

	
	91.4.Замын хөдөлгөөний төлбөртэй бүсэд нэг удаа нэвтрэх төлбөрийн хэмжээ 0-ээс хөдөлмөрийн хөлсний доод хэмжээний 5 хүртэл хувьтай тэнцэх мөнгөн дүн байна.
91.5.Энэ хуулийн 91.4-т заасан хязгаарт багтаан замын хөдөлгөөний төлбөртэй бүсийн төлбөрийн хэмжээг нийслэлийн иргэдийн Төлөөлөгчдийн Хурал тогтооно.

	Сингапур улсад өнөөдрийн байдлаар Land transport Authority буюу Тээврийн газраас дараах байдлаар төлбөртэй бүсийн төлбөрийн хэмжээг тогтоож өгсөн[footnoteRef:2] байна. Үүнд: [2:  https://onemotoring.lta.gov.sg/content/onemotoring/home/driving/ERP/ERP.html] 


	
	
	Time period
	Current ERP Rates

	ERP Rates w.e.f.
29 May 2023

	
	
	AYE - After Jurong Town Hall towards City (Set of 3 Gantries)

	
	
	       18:00
18:30
	 $1.00
	$0.00

	
	
	AYE – After North Buona Vista towards Tuas

	
	
	       18:00
18:30
	$2.00
	$1.00

	
	
	Southbound CTE before Braddell Road

	
	
	7:00            
7:30
	$2.00
	$1.00

	
	
	  9:00 - 9:30
	$3.00
	$2.00

	
	
	Southbound CTE after Braddell Road and PIE slip road into Southbound CTE (Set of 4 Gantries)

	
	
	  8:30 -   9:00
	$5.00
	$4.00

	
	
	   9:00 -  9:30
	$4.00
	$3.00

	
	
	  9:30 -
10:00
	$3.00
	$2.00

	
	
	KPE (ECP) after Defu Flyover

	
	
	  7:30 - 8:00
	$3.00
	$2.00

	
	
	PIE (Adam and Mount Pleasant) (Set of 2 Gantries)

	
	
	   8:00 –8:30
	$2.00
	$1.00

	
	
	  8:30 - 9:00
	$1.00
	$0.00

	
	
	Southbound CTE Auxiliary Lane to PIE (Changi)/ Serangoon Road

	
	
	  8:30 - 9:00
	$5.00
	$4.00

	
	
	   9:30  -
10:00
	$3.00
	$2.00

	
	
	Дээрх хүснэгтээс үзвэл төлбөртэй бүс, түүний зэрэглэл, цагийн хязгаарыг харгалзан төлбөрийн хэмжээг тогтоож өгсөн бөгөөд нэг удаагийн хамгийн өндөр төлбөр нь 5 ам.доллар байгааг харж байна. Энэ нь 2023 оны 07 дугаар сарын 01-ний өдрийн Монголбанкны ам.долларын ханшаар[footnoteRef:3] тооцож үзвэл 17,163.3 /арван долоон мянга нэг зуун жаран гурван төгрөг гурван мөнгө/ байна. [3:  https://www.mongolbank.mn/mn/currency-rate] 

Монгол Улсад 2022 оны 12 дугаар
сарын байдлаар нэг хүнд ногдох
дотоодын нийт бүтээгдэхүүний хэмжээ нь 5,033 /таван мянга гучин гурав/ ам.доллар[footnoteRef:4] хүрч байсан бөгөөд харин Сингапур улсын хувьд 2022 оны 12 дугаар сарын байдлаар түүхэндээ хамгийн дээд хэмжээнд хүрсэн буюу 82,794 ам.долларт[footnoteRef:5] хүрчээ.  [4:  https://www2.1212.mn/tablesdata1212.aspx?ln=Mn&tbl_id=DT_NSO_0500_010V1&13999001_selec
t_all=0&13999001SingleSelect=_T1&GDP_03_select_all=0&GDP_03SingleSelect=_2&YearY_select
_all=0&YearYSingleSelect=_2022&viewtype=table]  [5:  https://www.ceicdata.com/en/indicator/singapore/gdp-per-capita] 

Иймд хуулийн төслийн 91.4-т заасан 0-ээс хөдөлмөрийн хөлсний доод хэмжээний 5 хүртэл хувьтай тэнцэх мөнгөн дүн байна гэсэн	төлбөртэй бүсийн төлбөрийн хэмжээний зохицуулалтыг санхүүгийн хувьд дахин тооцоолох нь зөв байна. Өөрөөр хэлбэл төлбөртэй бүсийн системийг хэрэглэж буй улс орон, хотуудад хамгийн их түгээмэл яригддаг, шүүмжлэл хүртдэг асуудлын нэг бол орлого багатай өрхөд санхүүгийн дарамт үүсгэх асуудал байдаг.
С.Өлзий-Эрдэнэ нарын судлаачид иргэд суудлын автомашины оронд нийтийн тээврийг сонгох боломжтой болсон, одоогийнхоос тус салбар эрс сайжирсан байх тохиолдолд сард нэг өрх 145,544 төгрөгийг түгжрэлийн төлбөрт төлөх боломжтой.
Түгжрэлийн төлбөрийг ажлын өдрүүдэд зөвхөн хураана гэвэл нэг сард ажлын 22 хоног ногдох ба харгалзах төлбөрийг тооцвол өдөрт нэг тээврийн хэрэгсэл түгжрэлийн бүсэд зорчихын тулд 6,616 төгрөгийг төлөхөөр байна гэжээ. Монгол Улсад өнөөдөр тээврийн хэрэгсэлтэй иргэн, хуулийн этгээд бүр Агаарын бохирдлын төлбөр, Авто тээврийн болон өөрөө явагч хэрэгслийн татвар, Авто зам ашигласны төлбөр, Жолоочийн хариуцлагын даатгалын төлбөрийг зайлшгүй жил бүр төлж байгаа бөгөөд үүнээс гадна төлбөртэй бүсээр явсан цаг хугацаанаас хамаарч өдөрт 0-ээс хөдөлмөрийн хөлсний доод хэмжээний 5 хүртэл хувьтай тэнцэх мөнгөн дүн төлөх болно.
	
Иймд энэхүү төлбөрийн асуудлыг иргэд хэрхэн хүлээж авах, орлого багатай иргэдэд санхүүгийн дарамт болох асуудлыг анхаарах нь зүйтэй.	
Судалгаагаар төлбөртэй бүсийн зохицуулалтыг амжилттай хэрэгжүүлж буй хотуудад бага орлоготой иргэд хохирч байгааг олж тогтоогоогүй боловч дэлхийн зарим томоохон хотуудад зохицуулалтыг авч хэрэгжүүлэхээр судлагдаж байсан ч бага орлоготой иргэдэд сөргөөр нөлөөлнө гэсэн шалтгаанаар улс төрийн шийдвэр гаргаж чадаагүй жишээнүүд олон байдаг. Тухайлбал, АНУ-ын Нью Йорк хотод 2008 онд төлбөртэй бүсийн зохицуулалтыг нэвтрүүлэхээр судалгаа хийсэн боловч нийтийн тээврийн хөгжил сул
байгаатай холбоотойгоор хотын гадна амьдардаг 	бага орлоготой иргэд хотын төврүү ажилруугаа зорчиход ихээхэн хүндрэлтэй байх дүгнэлт гарч, зохицуулалтыг хэрэгжүүлэхгүй байхаар шийдэж байсан. АНУ-ын Лос
Анжелес, Сиатл, Портланд зэрэг хотууда мөн дээрх шалтгаанаар төлбөртэй бүсийн зохицуулалтыг хэрэгжүүлэх шийдвэр гаргаж чадахгүй байсаар байна. Мөн Хонг Конг-д авто замын түгжрэлийг арилгахаар Сингапурын ЭТС-ийг нэвтрүүлэх санал гаргасан боловч дээрх шалтгаанаар олон нийтийн эсэргүүцэлтэй тулгарч, улмаар саналыг цуцалж байсан[footnoteRef:6] гадаадын орнуудын туршлага байгааг анхаарах хэрэгтэй. [6:  Зам ашигласны төлбөрийг цахимд шилжүүлж, зорчилтын хэмжээг төлбөр хураамжийн
хэмжээтэй уялдуулах судалгааны ажил, Оюуны хөгжил ай кью ХХК, 2022 он, УБ хот., 48,49 дэх
тал.] 


	
	93 дугаар зүйл.Замын хөдөлгөөний төлбөртэй бүсийн төлбөрөөс хөнгөлөх чөлөөлөх        

93.1.Замын хөдөлгөөнд оролцох дараах иргэн, хуулийн этгээдийн тээврийн хэрэгслийг доор дурдсан хувь хэмжээгээр замын хөдөлгөөний төлбөртэй бүсийн төлбөрөөс хөнгөлнө:

93.1.1.замын хөдөлгөөний төлбөртэй бүсэд оршин суух хаягтай иргэний нэг тээврийн хэрэгслийг 90 хувиар; 
93.1.2.татвар төлөгчөөр бүртгүүлэн, цахим төлбөрийн баримтын системд холбогдсон зөвшөөрөлтэй такси үйлчилгээний тээврийн хэрэгслийг 50 хувиар.

93.2.Дараах иргэн, хуулийн этгээдийн тээврийн хэрэгслийг замын хөдөлгөөний төлбөртэй бүсийн төлбөрөөс чөлөөлнө:

        	93.2.1.тусгай дуут болон гэрлэн дохио хэрэглэж замын хөдөлгөөнд оролцох хууль сахиулах, үндэсний аюулгүй байдлыг хангах тусгайлсан чиг үүрэгтэй байгууллага, хүн, мал эмнэлэг, цахилгаан, дулаан, ус суваг, холбоо, үйлдвэрлэлийн ослын шуурхай дуудлагын болон дохиолол хамгаалал, даатгалын шуурхай алба, хот тохижилт, техникийн хяналт болон замын арчлалт, засвар үйлчилгээ, хяналт шалгалтын зориулалттай шуурхай ажлын болон Төрийн хэмнэлтийн тухай хуулийн 6.2, 6.5-д заасан байгууллагын тээврийн хэрэгсэл;

	93.2.2.хөгжлийн бэрхшээлтэй хүнд зориулсан тээврийн хэрэгсэл, байнгын асаргаа шаардлагатай 16 хүртэлх насны хөгжлийн бэрхшээлтэй хүүхэд, бүрэн хараагүй, бүрэн хэлгүй, бүрэн дүлий, одой иргэн болон байнгын асаргаа шаардлагатай хөдөлмөрийн чадвараа бүрэн алдсан хөгжлийн бэрхшээлтэй хүнийг тээвэрлэх зориулалтаар зөвшөөрөл авсан асран хамгаалагч, харгалзан дэмжигчийн тээврийн хэрэгсэл; 

	93.2.3.чиглэлийн тээврийн хэрэгсэл, сургууль, цэцэрлэг, ажилчдын автобус;

	93.2.4.бүх төрлийн унадаг дугуй, мопед, мотоцикл. 
	

	Хөнгөлөлт, чөлөөлөлт /Лондонгийн жишээ/[footnoteRef:7] [7:  https://tfl.gov.uk/modes/driving/congestion-charge/discounts-and-exemptions] 

Хөнгөлөлт: Дараах этгээд зөвхөн түгжрэлийн бүсэд хөнгөлөлттэйгөөр зорчих эрхтэй. Хөнгөлөлт эдлэх эсэхийг шийдвэрлэх хүртэл аль ч этгээд түгжрэлийн төлбөрийг төлөх үүрэгтэй ба хөнгөлөлтөд зориулж жилийн 10 фунт стерлингийг бүртгэлийн хураамж төлдөг.
1) Оршин суугчийн хөнгөлөлт (түгжрэлийн бүсэд байнга оршин суугч гэдгээ нотолсон тохиолдолд түгжрэлийн төлбөрийн 90 хувийн хөнгөлөлт эдэлдэг)
2) Цэнхэр үнэмлэх эзэмшигчийн хөнгөлөлт (Европын эдийн засгийн
бүсийн хөгжлийн бэрхшээлтэй иргэний цэнхэр үнэмлэх эзэмшигч бол түгжрэлийн төлбөрөөс 100 хувь хөнгөлөгддөг.	Түүнчлэн хөгжлийн бэрхшээлтэй иргэний нэрийн өмнөөс хувь хүн, байгууллага хөнгөлөлт хүсэх боломжтой)
3) Хөдөлгөөнд оролцох боломжгүй тээврийн хэрэгслийн хөнгөлөлт (Европын эдийн засгийн бүсийн EN ISO9001:2008 стандарт, 43 сертификаттай эвдэрсэн тээврийн хэрэгсэл 100 хувь хөнгөлөгддөг.)
4) 9+суудалтай тээврийн хэрэгслийн хөнгөлөлт (Түгжрэлийн бүсэд 9 дээш суудалтай тээврийн хэрэгсэл түгжрэлийн төлбөрөөс 100 хувь хөнгөлөгддөг.)
5) Цахилгаан эсвэл устөрөгчийн
түлшээр ажилладаг тээврийн хэрэгслийн хөнгөлөлт (Зөвхөн цахилгаан эсвэл устөрөгчийн түлшээр ажилладаг автомашинууд энэ хөнгөлөлтөд хамрагдах боломжтой. 2025 оны 12-р сарын 25-аас эхлэн энэ төрлийн тээврийн хэрэгслийн хөнгөлөлтийг зогсоохоор болжээ.)
6) Моторт гурван дугуйн хөнгөлөлт (өргөн нь нэг метр ба түүнээс бага, урт нь хоёр метр ба түүнээс бага урттай моторт гурван дугуйтай бол түгжрэлийн төлбөрөөс 100 хувь хөнгөлөлт эдлэх боломжтой.)
7) Засварт байгаа тээврийн хэрэгслийн хөнгөлөлт (Энэхүү 100 хувь хөнгөлөлтөд хамрагдахын тулд тээврийн хэрэгсэл нь Авто тээврийн бүртгэлийн газарт "засварт байгаа
тээврийн хэрэгсэл" гэсэн татварын
ангилалтайгаар бүртгүүлсэн байх ёстой.)
Чөлөөлөлт: Авто тээврийн бүртгэлийн газарт тээврийн хэрэгсэл дараах ангиллын аль нэгээр бүртгэгдсэн бол түгжрэлийн төлбөр төлөх эсвэл түгжрэлийн төлбөрийн бүртгэл хийлгэх шаардлагагүй. Үүнд:
1) Тусгай зориулалтын тээврийн
хэрэгслийн чөлөөлөлт
2) Хоёр дугуйтай мотоцикл (мөн
гурван дугуйт) ба мопед,
3) Замын хөдөлгөөнд "түргэн
тусламж" эсвэл "галын машин" гэсэн
татварын ангилалтай түргэн тусламжийн машин, галын машин зэрэг яаралтай тусламжийн тээврийн хэрэгсэл,
4) Тээврийн хэрэгслийн албан татвараас чөлөөлөгдсөн үндэсний эрүүл мэндийн үйлчилгээний тээврийн хэрэгсэл,
5) Хөгжлийн бэрхшээлтэй иргэдийн ашигладаг тээврийн хэрэгсэл гэж тээврийн хэрэгслийн албан	татвараас чөлөөлөгддөг тээврийн хэрэгсэл,
6) Тээврийн хэрэгслийн албан татвараас "хөгжлийн бэрхшээлтэй" ангилалд хамааран чөлөөлөгддөг, нэгээс дээш тооны хөгжлийн бэрхшээлтэй хүнд зориулсан тээврийн хэрэгсэл зэрэг байна.
Такси, хувийн түрээсийн тээврийн
хэрэгслийн чөлөөлөлт
1) Такси нь Лондонгийн такси болон хувийн түрээсийн үйлчилгээ (London Taxi and Private Hire - TPH)) компаниас лиценз авсан тохиолдолд тухайн лицензийн хугацаанд түгжрэлийг төлбөрөөс чөлөөлөгдөнө.
2) Хувийн түрээсийн тээврийн хэрэгсэл (private hire vehicles - PHVs) нь Лондонгийн такси болон хувийн түрээсийн үйлчилгээ компанид тэргэнцэртэй зорчигч хэрэглэх боломжтой гэж бүртгэгдсэн тохиолдолд түгжрэлийн төлбөрөөс чөлөөлөгдөнө.

Бусад чөлөөлөлт
- Европын эдийн засгийн бүсийн гишүүн орнуудад бүртгэлтэй, давхар Лондонд бүртгүүлэх бүртгэлийн шалгуур хангасан
зарим тээврийн хэрэгсэл буюу автобус.
- Эрхэм дээдсийн 	эргийн хамгаалалт болон боомтын удирдлагын тээврийн хэрэгсэл
- Лондонгийн дүүрэгт ашигладаг зарим тээврийн хэрэгсэл
- Зэвсэгт хүчин
- Засварын байгууллагууд
- Роял Парк агентлаг
Хуулийн төсөлтэй дээрх зохицуулалтыг харьцуулбал Төлбөртэй бүсэд оршин суугч иргэний тээврийн хэрэгсэлийг 90 хувиар  төлбөртэй бүсийн төлбөрөөс хөнгөлнө гэжээ. Дээрх жишиг Лондон хотод байдаг боловч оршин суугчдыг яагаад 100 хувь чөлөөлж болохгүй вэ гэдэг шүүмжлэл байдаг[footnoteRef:8] байна. [8:  https://ops.fhwa.dot.gov/publications/fhwahop08047/02summ.htm] 




Хуулийн төсөлд тусгагдсан зохицуулалтууд нь хуулийн төслийн зорилгод хүрэх боломжтой эсэхэд өгсөн үнэлгээ:

Өмнө дурдсанчлан, Улаанбаатар хотын түгжрэлтэй бүс, түүнтэй холбоотой
бусад зохицуулалт, эрх бүхий байгууллагын түгжрэлийг бууруулахад чиглэсэн арга хэмжээний талаарх зохицуулалтыг Нийслэл Улаанбаатар хотын замын хөдөлгөөний түгжрэлийг бууруулах, гэр хорооллыг орон сууцжуулах тухай хуульд нэмэлт, өөрчлөлт оруулах тухай хуулийн төслөөр  түгжрэлийн төлбөртэй бүсэд төлбөр тогтоох, хөнгөлөх, чөлөөлөхтэй холбоотой харилцааг зохицуулах зорилготой байна.

[bookmark: _Hlk180251703]Хуулийн төслийн 91 дүгээр зүйл “Замын хөдөлгөөний төлбөртэй бүс, төлбөр төлөгч, төлбөрийн хэмжээ, төлбөр ногдох зүйл”, 92 дугаар зүйл “Замын хөдөлгөөний төлбөртэй бүсийн төлбөр ногдуулах төлөх”, 93 дугаар зүйл “Замын хөдөлгөөний төлбөртэй бүсийн төлбөрөөс хөнгөлөх, чөлөөлөх” зохицуулалтууд нь тус тус хуулийн төслийн үзэл баримтлал болон Нийслэл Улаанбаатар хотын замын хөдөлгөөний түгжрэлийн нөлөөллийг бууруулах тухай хуулийг хэрэгжүүлэх үндсэн
зорилгод хүрэх боломжтой байна.

Өмнөх хэсэгт дурдсанчлан Хуулийн төслийн 9 дүгээр зүйлийн 91.4.Замын хөдөлгөөний төлбөртэй бүсэд нэг удаа нэвтрэх төлбөрийн хэмжээ 0-ээс хөдөлмөрийн хөлсний доод хэмжээний 5 хүртэл хувьтай тэнцэх мөнгөн дүн байна гэж зохицуулсан байгааг санхүүгийн тооцооллын хувьд дахин нягтлах шаардлагатай. Төлбөртэй бүсийн системийг хэрэглэж буй улс орон, хотуудад хамгийн их түгээмэл яригддаг, шүүмжлэл дагуулсан асуудлын нэг бол орлого багатай өрхөд санхүүгийн дарамт үүсгэх асуудал мөн гэдгийг эдийн засгийн хувьд судлаачид шүүмжилдэг байна. Иймд хуулийн төслийн хувьд төлбөрийн дээд хэмжээг буулгах нь хуулийн хэрэгжилтэд эерэг үр дүн авчрах магадлал өндөр гэж үзэж байна.

4.2. [bookmark: bookmark71][bookmark: bookmark73]“Практикт хэрэгжих боломж” шалгуур үзүүлэлтийн үнэлгээ
Энэ хэрэгслийн хүрээнд тухайн хуулийн төслийн зохицуулалтыг дагаж мөрдөх
буюу практикт хэрэгжүүлэх боломжтой эсэх, тухайлбал хуулийн төсөлд тусгасан чиг
үүргийг хэрэгжүүлэх байгууллага байна уу, ямар эрх, үүрэгтэй оролцох боломжтой
зэрэгт дүн шинжилгээ хийх болно. Үүнд:

		Хуулийн төсөл
	Үнэлгээ/Тайлбар

	[bookmark: _Hlk180248573]91.1.Нийслэлийн Засаг дарга замын хөдөлгөөний төлбөртэй бүс, түүний хилийн зааг, цагийн хязгаарыг тогтоож, уг бүсэд мөрдөх журмыг батална.

	[bookmark: _Hlk180248682]Төлбөртэй бүсийн хилийн зааг, цагийн хуваарийг тогтоохдоо Зам тээврийн  яам, Авто тээврийн үндэсний төв, Нийтийн тээврийн газар гэх мэт төрийн захиргааны төв болон төрийн захиргааны байгууллагуудын саналыг үндэслэж түгжрэлийн төлбөртэй бүсийг тогтоох нь зөв хэмээн үзэж байна.
Тухайлбал, Сингапур Улсад түгжрэлийн төлбөрийн бүс, хил хязгаар, Электрон Төлбөрийн Системийн цагийн хязгаарыг тогтоох ажлыг Land Transport Authority буюу Тээврийн Газар хариуцдаг. 
Тус газар нь Сингапурын тээврийн бодлого, дэд бүтцийн төлөвлөлт, хэрэгжилтийг хянадаг төрийн байгууллага юм. Чухал чиг үүрэг нь түгжрэлийн төлбөрт хамаарах зам,
хурдны зам, бүсүүдийг тодорхойлж, байршил тус бүрд харгалзах хил, цагийн хязгаарыг тогтоодог бүрэн эрхтэй байгууллага байдаг байна.

	91.5.Энэ хуулийн 91.4-т заасан хязгаарт багтаан замын хөдөлгөөний төлбөртэй бүсийн төлбөрийн хэмжээг нийслэлийн иргэдийн Төлөөлөгчдийн Хурал тогтооно.

	Монгол Улсын Нийслэл Улаанбаатар
хотын эрх зүйн байдлын тухай хуулийн
21 дүгээр зүйлийн 21.1.3-т “нийслэл
хотын чиг үүргийг хэрэгжүүлэх талаар хуульд нийцүүлэн	 дүрэм, журам, стандарт, заавар батлах” гэж заасан бөгөөд нийслэлийн хотын чиг үүрэг гэдэгт тус хуулийн 8.3.11-т “авто замын түгжрэлийг	 бууруулах, нийтийн тээврийн үйлчилгээний төрөл, чанар, хүртээмжийг нэмэгдүүлэх,	нийслэл хотод тулгамдсан 	бусад асуудлыг шийдвэрлэхэд чиглэсэн төсөл, арга хэмжээ;” гэсэн арга хэмжээ орохоор байна. Хуулийн төсөлд заасан төлбөрийн хэмжээ тогтоох чиг үүрэг нь дээрх хуульд нийцэж байх тул тухайн
зохицуулалт практикт хэрэгжих боломжтой байна.

	93 дугаар зүйл.Замын хөдөлгөөний төлбөртэй бүсийн төлбөрөөс хөнгөлөх, чөлөөлөх	        

93.1.Замын хөдөлгөөнд оролцох дараах иргэн, хуулийн этгээдийн тээврийн хэрэгслийг доор дурдсан хувь хэмжээгээр замын хөдөлгөөний төлбөртэй бүсийн төлбөрөөс хөнгөлнө:

93.1.1.замын хөдөлгөөний төлбөртэй бүсэд оршин суух хаягтай иргэний нэг тээврийн хэрэгслийг 90 хувиар; 

93.1.2.татвар төлөгчөөр бүртгүүлэн, цахим төлбөрийн баримтын системд холбогдсон зөвшөөрөлтэй такси үйлчилгээний тээврийн хэрэгслийг 50 хувиар.

93.2.Дараах иргэн, хуулийн этгээдийн тээврийн хэрэгслийг замын хөдөлгөөний төлбөртэй бүсийн төлбөрөөс чөлөөлнө:

        	93.2.1.тусгай дуут болон гэрлэн дохио хэрэглэж замын хөдөлгөөнд оролцох хууль сахиулах, үндэсний аюулгүй байдлыг хангах тусгайлсан чиг үүрэгтэй байгууллага, хүн, мал эмнэлэг, цахилгаан, дулаан, ус суваг, холбоо, үйлдвэрлэлийн ослын шуурхай дуудлагын болон дохиолол хамгаалал, даатгалын шуурхай алба, хот тохижилт, техникийн хяналт болон замын арчлалт, засвар үйлчилгээ, хяналт шалгалтын зориулалттай шуурхай ажлын болон Төрийн хэмнэлтийн тухай хуулийн 6.2, 6.5-д заасан байгууллагын тээврийн хэрэгсэл;

	93.2.2.хөгжлийн бэрхшээлтэй хүнд зориулсан тээврийн хэрэгсэл, байнгын асаргаа шаардлагатай 16 хүртэлх насны хөгжлийн бэрхшээлтэй хүүхэд, бүрэн хараагүй, бүрэн хэлгүй, бүрэн дүлий, одой иргэн болон байнгын асаргаа шаардлагатай хөдөлмөрийн чадвараа бүрэн алдсан хөгжлийн бэрхшээлтэй хүнийг тээвэрлэх зориулалтаар зөвшөөрөл авсан асран хамгаалагч, харгалзан дэмжигчийн тээврийн хэрэгсэл; 

	93.2.3.чиглэлийн тээврийн хэрэгсэл, сургууль, цэцэрлэг, ажилчдын автобус;

	93.2.4.бүх төрлийн унадаг дугуй, мопед, мотоцикл. 
	
	93.3.Замын хөдөлгөөний төлбөртэй бүсийн төлбөрөөс хөнгөлөх, чөлөөлөх тээврийн хэрэгсэл, иргэн, хуулийн этгээдийг тодорхойлох, хөнгөлөх, чөлөөлөх журмыг нийслэлийн Засаг дарга, татварын асуудал хариуцсан төрийн захиргааны байгууллагын дарга хамтран батална.”
	Төлбөрөөс хөнгөлөх, чөлөөлөхтэй холбоотой журам батлах тохиолдолд бусад орны практикыг судлан үзсэний үндсэн дээр тавигдах шаардлага, бүрдүүлэх материал зэргийг тодорхой заах нь чухал байна.
Тухайлбал[footnoteRef:9], Лондон хотод төлбөртэй бүсэд оршин суугч иргэний тээврийн хэрэгсэлийг 90 хувиар төлбөрөөс хөнгөлөхөд дараах шаардлага, баримт бичгийг бүрдүүлнэ гэжээ. [9:  https://tfl.gov.uk/modes/driving/congestion-charge/discounts-and-exemptions] 

1/Оршин суугчдын 90 хувийн хөнгөлөлтөд хамрагдахын тулд
түгжрэлийн төлбөрийн оршин суугчдын хөнгөлөлтийн бүсэд харъяалагдсан байх;
2/Тээврийн хэрэгслийн байршил
шалгагч таны хаяг оршин суугчдын хөнгөлөлтийн бүсэд байгаа эсэхийг баталгаажуулна;
3/Дараах агуулга бүхий хүсэлтийг
холбогдох баримт бичгийн хамт
Тээврийн газарт гаргана. Үүнд:
· Үл хөдлөх хөрөнгө, түрээсийн гэрээтэй;
· Тус бүсэд амьдардаг гэх тодорхойлолт буюу сонгуулийн нэрсийн жагсаалтад бичигдсэн байх;
· 17 нас хүрсэн;
· Тус бүсэд амьдардаг тухай баталгаажуулсан зураг; /орон байр/;
· Оршин суугчийн гудамжинд зогсоолын зөвшөөрлийн бичиг;
· Банк эсвэл зээлийн картын хуулга (3 сараас илүүгүй)
· Орон сууцны хэрэглээний төлбөр, жишээлбэл, хий,
ус, цахилгааны төлбөр; 
· Жолооны үнэмлэх (оршин суугчдын	хөнгөлөлтөд бүртгүүлэхэд ашиглаж буй хаягийг агуулсан байх ёстой)
· Тээврийн хэрэгслийн бичиг баримт зэргийг үндэслэл	болгож байгааг анхаарах нь зүйтэй байна.

	[bookmark: _Hlk180248869]92.6.Иргэн, хуулийн этгээд замын хөдөлгөөний төлбөртэй бүсийн төлбөрийг иргэн, хуулийн этгээдийн харилцах данснаас төлбөрийг шууд хийлгэх тухай нөхцөлөөр тохиролцож гэрээ байгуулж болно.

	Тус зохицуулалтын	дагуу иргэн, хуулийн этгээд өөрөө зөвшөөрсөн тохиолдолд замын хөдөлгөөний түгжрэлийн төлбөртэй бүсийн төлбөрийг өөрийн харилцах данснаас шууд төлөх боломжтой гэрээг нийслэлийн замын хөдөлгөөний удирдлага,	зохион байгуулалт хариуцсан байгууллага болон банктай байгуулахаар заажээ. Иргэн, хуулийн этгээд өөрөө зөвшөөрсөн тохиолдолд энэ төрлийн гэрээг байгуулж болох ч
энэхүү гэрээ практик дээр хийгдэх эсэх
нь эргэлзээтэй байна. Хэрэв хийгдсэн
тохиолдолд татварын асуудал хариуцсан төрийн захиргааны байгууллага гэрээний нэг тал болохгүй
байх нь хуулийн практик хэрэгжилтэд
сөргөөр нөлөөлөх эрсдэлтэй. Учир нь
Татварын ерөнхий хуулийн 21 дүгээр
зүйлийн	21.2-т	“Татварын алба татварын хууль тогтоомжийг хэрэгжүүлэхэд шаардлагатай магадлагаа, баримтын хуулбар, мэдээ,
судалгаа, дансны хуулга, холбогдох
бусад баримт бичиг, мэдээллийг татвар
төлөгч, түүнтэй харилцагч аж ахуйн
нэгж, байгууллага, хувь хүн, санхүүгийн
байгууллагаас үнэ төлбөргүй гаргуулан
авна” гэж заасан байгааг анхаарах.

	18.3.Нийслэлийн нутаг дэвсгэрт энэ хуулийн 18.1.8-д заасан чиг үүргийг хэрэгжүүлэх байгууллагыг нийслэлийн Засаг даргын эрхлэх асуудлын хүрээнд байгуулна.
18.1.8.нийслэлийн нутаг дэвсгэрт автотээврийн хэрэгсэлд техникийн хяналтын үзлэг хийх ажлыг зохион байгуулах, автотээврийн хэрэгслийн улсын бүртгэл хөтлөх;”

	[bookmark: _Hlk180252078]Нийслэлийн иргэдийн Төлөөлөгчдийн Хурлын 2022 оны 76 дугаар тогтоолоор “Замын хөдөлгөөний удирдлагын төв” ОНӨТҮГ-ын дүрмийг, Нийслэлийн Засаг даргын 2022 оны А/605 дугаар захирамжаар “Замын хөдөлгөөний удирдлагын төв” ОНӨТҮГ-ын бүтэц, орон тоо нийт 94 албан хаагчийн орон тоо батлагдаж 71 албан хаагчтайгаар дүрмээр хүлээсэн 19 үндсэн чиг үүргийн хэрэгжүүлэн ажиллаж байна.19
Дээрх тооцооллоос харахад Замын хөдөлгөөний удирдлагын төв нь хуулийн төсөлд тусгасан чиг үүргийг хэрэгжүүлэхэд нэг ажилтан нэг жилд ажиллах ѐстой стандарт 96,000 минут буюу 1,600 цагт хувааж гаргавал 0.05 албан хаагч шаардлагатай гэсэн тооцоолол гарч байна. Өөрөөр хэлбэл хуулийн төсөлд тусгасан үүргийг хэрэгжүүлэхэд орон тоо нэмэх хэрэгцээ шаардлага байхгүй, “Замын хөдөлгөөний удирдлагын төв” ОНӨТҮГ-ын одоо ажиллаж байгаа албан хаагч энэ ажлыг хариуцан гүйцэтгэх боломжтой гэсэн тооцоолол гарсан болно.



4.3. “Ойлгомжтой байдлыг шалгах” шалгуур үзүүлэлтийн үнэлгээ

Ойлгомжтой байдлыг шалгах шалгуур үзүүлэлтийн хүрээнд хуулийн
төсөл нь түүнийг хэрэглэх, хэрэгжүүлэх этгээдүүдэд ойлгомжтой, логик
дараалалтай томьёологдсон эсэхийг шалгаж тогтоох бөгөөд Хууль тогтоомжийн
төслийн үр нөлөөг үнэлэх аргачлалын 4.7.1-д зааснаар буюу хуулийн төсөлд
хамаарах этгээдүүдээс санал авч, хуулийн төсөл, түүний зохицуулалтыг нэг мөр
ойлгож, хэрэгжүүлэх боломжтой байгаа эсэх тал дээр дүгнэлт гаргах
шаардлагатай бөгөөд санал авах, асуулга явуулах боломжгүй байгаатай
холбогдуулан Хууль тогтоомжийн тухай хууль, “Хууль тогтоомжийн төсөл
боловсруулах аргачлал”-ыг баримталсан эсэх[footnoteRef:10] болон судлаачийн зүгээс
хуулийн төсөл нь ойлгомжтой байгаа эсэхийг шалгаж тогтоохыг зорилоо. [10:  Хууль тогтоомжийн тухай хуулийн 23, 28, 29, 30 дугаар зүйл, Хууль тогтоомжийн төсөл
боловсруулах аргачлалд заасан шаардлагыг хангасан эсэхийг хянах байдлаар үнэлгээг
гүйцэтгэлээ.] 


	А.
	Хуулийн	төсөлд	хамаарах	этгээдүүд	хуулийн	төсөл, түүний
зохицуулалтыг нэг мөр ойлгож, хэрэгжүүлэх боломжтой байгаа эсэх;

	№
	Ойлгомжгүй байгаа хуулийн
төслийн зохицуулалт
	Тайлбар


	1
	92.9.Тээврийн хэрэгслийн бүртгэлийн байгууллага болон цагдаагийн байгууллага замын хөдөлгөөний төлбөртэй бүсийн төлбөрийг хураахад туслалцаа үзүүлнэ. 
	Ямар туслалцаа үзүүлэх талаар нарийвчлах тухайн асуудлыг холбогдох журамд өөрчлөлт оруулах 

	2
	92.2.Замын хөдөлгөөний төлбөртэй бүсийн төлбөрийг тээврийн хэрэгслийн цахим системийн мэдээллийн сангийн замын хөдөлгөөний төлбөртэй бүсэд зорчсон, тээврийн хэрэгслийн хяналтын мэдээлэлд үндэслэн техник, технологид суурилсан тээврийн хэрэгслийн бүртгэлийн системээр дамжуулан ногдуулна.
	Төлбөрийг ногдуулахдаа “техник, технологид суурилсан тээврийн хэрэгслийн бүртгэлийн системээр дамжуулан ногдуулна” гэсэн тодорхойгүй байдлыг үүсгэж байх тул холбогдох хуульд заасны дагуу тодорхой дурдах

	Б.
	Хууль тогтоомжийн тухай хуулийн 29 дүгээр зүйлд заасан хууль
тогоомжийн төслийн эх бичвэрийн агуулгад тавих нийтлэг шаардлага

	Хууль	тогтоомжийн	тухай хуулийн зохицуулалт
	Хуулийн төслийн зохицуулалтад үнэлгээ хийсэн байдал

	29 дүгээр зүйлийн 29.1.1.Монгол Улсын Үндсэн хууль, Монгол Улсын олон	 улсын гэрээнд нийцсэн, бусад хууль, үндэсний аюулгүй байдлын  үзэл баримтлалтай уялдсан байх;
	Монгол Улсын Үндсэн хууль, Монгол Улсын олон улсын гэрээнд нийцсэн, бусад хууль, үндэсний	аюулгүй байдлын үзэл баримтлалтай уялдсан гэж үзэхээр байна.

	29 дүгээр зүйлийн 29.1.2.тухайн хуулиар зохицуулах нийгмийн харилцаанд хамаарах асуудлыг бүрэн тусгасан байх;
	Судалгаагаар энэ төрлийн зөрчилтэй асуудал тогтоогдоогүй

	29 дүгээр зүйлийн 29.1.4.тухайн хуулиар зохицуулах нийгмийн харилцаанд үл хамаарах хуульд нэмэлт, өөрчлөлт оруулах буюу хүчингүй болсонд тооцох тухай заалт тусгахгүй байх;
	Судалгаагаар энэ төрлийн зөрчилтэй асуудал тогтоогдоогүй.

	29 дүгээр зүйлийн 29.1.5.зүйл, хэсэг,	заалт	нь хоорондоо зөрчилгүй байх;
	Судалгаагаар энэ төрлийн зөрчилтэй асуудал тогтоогдоогүй.

	29 дүгээр зүйлийн 29.1.6.хэм хэмжээ	тогтоогоогүй, тунхагласан шинжтэй буюу нэг удаа 	хэрэгжүүлэх заалт тусгахгүй байх;
	Судалгаагаар энэ төрлийн зөрчилтэй асуудал тогтоогдоогүй.

	29 дүгээр зүйлийн 29.1.7.бусад хуулийн заалтыг давхардуулан заахгүйгээр шаардлагатай бол түүнийг	эш	татах,	энэ тохиолдолд эшлэлийг тодорхой хийж, хуулийн нэр болон хэвлэн нийтэлсэн	албан ёсны эх сурвалжийг бүрэн гүйцэд заасан байх;
	Одоогоор	хүчин	төгөлдөр мөрдөж буй хуулийн	заалтыг давхардуулан заасан зүйлгүй.

	29 дүгээр зүйлийн 29.1.8.тухайн хуулиар зохицуулах нийгмийн харилцаа,	 хуулийн үйлчлэх хүрээ, 	эрх зүйн харилцаанд оролцогч хүн, хуулийн этгээдийн эрх,	үүрэг, зохицуулалтад удирдлага 	болгох,харгалзан үзэх нөхцөл байдал, нийтийн эрх зүйн этгээдийн чиг үүрэг, эрх
хэмжээ, тэдгээрийг биелүүлэх журам;
	Замын хөдөлгөөний төлбөртэй бүсийн төлбөрийг хугацаанд төлөөгүй иргэн хуулийн этгээдээс хэрхэн төлбөр суутгах талаар тусгасан.
92.8.Хугацаанд нь төлөөгүй замын хөдөлгөөний төлбөртэй бүсийн төлбөрийг Нэмэгдсэн өртгийн албан татварын тухай хуулийн[footnoteRef:11] 15.2-т заасан урамшууллаас суутгаж болно. [11:  Нэмэгдсэн өртгийн албан татварын тухай хууль “Төрийн мэдээлэл” эмхэтгэлийн 2015 оны 29 дугаарт нийтлэгдсэн.] 

92.10.Татварын алба замын хөдөлгөөний төлбөртэй бүсийн төлбөрийг хугацаанд нь төлөөгүй иргэн, хуулийн этгээдийн өрийг Татварын ерөнхий хуульд[footnoteRef:12] заасны дагуу хураах үйл ажиллагаа хэрэгжүүлж болно. [12:  Татварын ерөнхий хууль “Төрийн мэдээлэл” эмхэтгэлийн 2019 оны 22 дугаарт нийтлэгдсэн.] 


	29 дүгээр зүйлийн 29.1.9.шаардлагатай тохиолдолд эрх зүйн хэм хэмжээг зөрчсөн этгээдэд хүлээлгэх хариуцлагын төрөл, хэмжээ, хуулийн хүчин төгөлдөр болох хугацаа, хууль буцаан хэрэглэх тухай заалт, хуулийг дагаж мөрдөх журмын зохицуулалт, бусад хуулийн зүйл, заалтыг хүчингүй болсонд тооцох, хасах заалт;
	Хууль зөрчсөн этгээдэд хариуцлага хүлээлгэх талаар зохицуулаагүй.

	29 дүгээр зүйлийн 29.1.10.шаардлагатай тохиолдолд бусад хуульд нэмэлт, өөрчлөлт оруулах болон хууль хүчингүй болсонд тооцох тухай дагалдах хуулийн төслийг
боловсруулсан байх;
	Хуулийн төслийг дагаж хүчин төгөлдөр үйлчилж буй дараах 17 /арван дөрөв/ хуульд нэмэлт, өөрчлөлт оруулахаар төсөл боловсруулсан байна. Үүнд:
1. Онцгой албан татварын тухай хууль;
1. Автотээврийн тухай хууль;
1. Монгол Улсын автотээврийн болон өөрөө явагч хэрэгслийн албан        татварын тухай хууль
1. Монгол улсын нийслэл Улаанбаатар хотын эрх зүйн байдлын тухай хууль;
1. Нийслэл хотын албан татварын тухай хууль;
1. Замын хөдөлгөөний аюулгүй байдлын тухай хууль;
1. Төсвийн тухай хууль.
1. Зөвшөөрлийн тухай хууль
1. Ахмад настны тухай хууль
1. Хөгжлийн бэрхшээлтэй хүний эрхийн тухай хууль
1. Жолоочийн даатгалын тухай хууль  
1. Зөрчлийн тухай хууль  
1. Зөрчил шалган шийдвэрлэх тухай хууль 
1. Гэмт хэрэг, зөрчлөөс урьдчилан сэргийлэх тухай.
1. Гаалийн албан татвараас  чөлөөлөх тухай хууль.
1. Гаалийн тариф, гаалийн татварын тухай хуульд нэмэлт оруулах тухай хууль
1. [bookmark: _Hlk181171861]Засгийн газрын тусгай сангийн тухай хуулийн зарим заалт хүчингүй болсонд тооцох тухай 

	В.
	Хууль тогтоомжийн тухай хуулийн 30 дугааар зүйлд заасан хуулийн
төслийн хэл зүй, найруулгад тавих нийтлэг шаардлага

	30 дугаар зүйлийн 30.1.1.Монгол Улсын Үндсэн хууль, бусад хуульд хэрэглэсэн нэр томьёог хэрэглэх;
	Судалгаагаар энэ төрлийн зөрчилтэй асуудал тогтоогдоогүй.

	30 дугаар зүйлийн 30.1.2.нэг нэр томьёогоор өөр өөр ойлголтыг илэрхийлэхгүй байх;
	Судалгаагаар энэ төрлийн зөрчилтэй асуудал тогтоогдоогүй


	30	дугаар	зүйлийн	30.1.3.үг хэллэгийг монгол хэл бичгийн дүрэмд нийцүүлэн хоёрдмол утгагүй товч, тодорхой, ойлгоход хялбараар бичих;
	Судалгаагаар энэ төрлийн зөрчилтэй асуудал тогтоогдоогүй

	30 дугаар зүйлийн 30.1.4.хүч оруулсан нэр томьёо хэрэглэхгүй байх;
	Судалгаагаар энэ төрлийн зөрчилтэй асуудал тогтоогдоогүй

	30 дугаар	зүйлийн 30.1.5.жинхэнэ нэрийг ганц тоон дээр хэрэглэх.
	Судалгаагаар энэ төрлийн зөрчилтэй асуудал тогтоогдоогүй



4.4. [bookmark: bookmark75]“Харилцан уялдаа” шалгуур үзүүлэлтийн үнэлгээ

Аргачлалын 4.10-т хуулийн төслийн уялдаа холбоог шалгахдаа нийт 16
төрлийн асуултад хариулах замаар хуулийн төслийн уялдаа холбоог тогтоохоор
заасан байна. Иймд тус асуултуудад хариулах замаар хуулийн төслийн уялдаа
холбоог шалгав. Үүнд:

	№
	Асуулт
	Хариулт буюу дүн шинжилгээ

	1. 
	Хуулийн төслийн зохицуулалт тухайн хуулийн зорилттой нийцэж байгаа эсэх
	Нийцэж байна.

	2. 
	Хуулийн төсөлд тод орхойлсон нэр томьёо тухайн хуулийн төслийн болон бусад хуулийн нэр томьёотой нийцэж байгаа эсэх
	[bookmark: _Hlk180250521]Хуулийн төслийн 9 дүгээр зүйлийн 92.2-т техник, технологид суурилсан тээврийн хэрэгслийн бүртгэлийн систем гэдэгт юу хамаарж, ойлгох вэ гэдэг нь тодорхойгүй байдал үүсгэж байх тул анхаарах

	3. 
	Хуулийн төслийн зүйл, заалт төслийн бусад заалттай нийцэж байгаа эсэх
	Судалгаагаар энэ төрлийн зөрчилтэй асуудал тогтоогдоогүй.

	4. 
	Хуулийн төслийн зүйл, заалт бусад хуулийн заалттай нийцсэн эсэх
	Судалгаагаар энэ төрлийн зөрчилтэй асуудал тогтоогдоогүй.

	5. 
	Хуулийн төслийн зүйл, заалт тухайн хуулийн төслийн болон бусад хуулийн заалттай давхардсан эсэх
	Судалгаагаар энэ төрлийн зөрчилтэй асуудал тогтоогдоогүй.

	6. 
	Хуулийн төслийг хэрэгжүүлэх этгээдийг тодорхой тусгасан эсэх
	Хуулийн төсөлд уг хуулийн төслийг хэрэгжүүлэх этгээдийг тодорхой тусгасан.

	7. 
	Хуулийн төсөлд шаардлагатай
зохицуулалтыг орхигдуулсан эсэх
	
-

	8. 
	Хуулийн төсөлд төрийн байгууллагын гүйцэтгэх чиг үүргийг давхардуулан тусгасан эсэх
	Хуулийн төслөөр төрийн байгууллагын гүйцэтгэх чиг үүргийг давхардуулан тусгасан зохицуулалт
байхгүй.

	9. 
	Төрийн байгууллагын чиг үүргийг төрийн бус байгууллага,
мэргэжлийн холбоодоор гүйцэтгүүлэх боломжтой эсэх
	Төсөлд төрийн байгууллагын чиг үүргийг төрийн бус байгууллага, мэргэжлийн холбоогоор гүйцэтгүүлэх зохицуулалт байхгүй.

	10. 
	Татварын хуулиас бусад хуулийн төсөлд албан татвар, төлбөр, хураамж тогтоосон эсэх
	Судалгаагаар энэ төрлийн зөрчил тогтоогдоогүй.

	11. 
	Тухайн хуулийн төсөлд тусгасан тусгай зөвшөөрөлтэй холбоотой зохицуулалтыг	Аж ахуйн үйл ажиллагааны тусгай зөвшөөрлийн тухай хуульд тусгасан эсэх
	Хуулийн төсөлд аж ахуйн үйл ажиллагааны тусгай зөвшөөрөлтэй холбоотой зохицуулалт, журам бий болгоогүй.

	12. 
	Монгол	Улсын Үндсэн хууль болон Монгол Улсын олон улсын гэрээнд заасан хүний эрхийг хязгаарласан зохицуулалалт тусгасан эсэх
	Хуулийн төсөлд Монгол Улсын Үндсэн хууль болон Монгол Улсын олон улсын гэрээнд заасан хүний эрхийг хязгаарласан зохицуулалт тусгагдаагүй.

	13. 
	Хуулийн төслийн зүйл, заалт жендерийн эрх тэгш байдлыг хангасан эсэх
	Хуулийн төсөл нь жендерийн эрх тэгш байдлын асуудлыг хөндөөгүй.

	14. 
	Хуулийн төсөлд шударга бус
өрсөлдөөнийг бий болгоход чиглэсэн заалт тусгагдсан эсэх
	Хуулийн төсөлд шударга бус өрсөлдөөнийг бий болгоход чиглэсэн заалт тусгагдаагүй.

	15. 
	Хуулийн төсөлд авлига,
хүнд	суртлыг	бий болгоход чиглэсэн заалт тусгагдсан эсэх
	Хуулийн төсөлд авлига, хүнд суртлыг бий болгоход чиглэсэн заалт тусгагдаагүй.

	16. 
	Хуулийн 	төсөлд тусгасан	 хориглосон хэм хэмжээг зөрчсөн
этгээдэд	хүлээлгэх хариуцлагын талаар тодорхой тусгасан эсэх
	-



Тав. Үр дүнг үнэлж, зөвлөмж өгсөн байдал

Хуулийн төслийн үр нөлөөг Засгийн газрын 2016 оны 59 дүгээр тогтоолын 3
дугаар хавсралтаар батлагдсан “Хууль тогтоомжийн төслийн үр нөлөөг үнэлэх
аргачлал”-ын дагуу үнэлэх ажиллагааг хийж гүйцэтгэлээ.

Хуулийн төслийн үнэлгээг хийхдээ Засгийн газрын 2016 оны 59 дүгээр
тогтоолын 3 дугаар хавсралтаар батлагдсан “Хууль тогтоомжийн төслийн үр
нөлөөг үнэлэх аргачлал”-д заасан “зорилгод хүрэх байдал”, “практикт хэрэгжих
боломж”, “ойлгомжтой байдал”, “харилцан уялдаатай байдал” гэсэн 4 шалгуур
үзүүлэлтийг сонгон авч, уг шалгуур үзүүлэлтийг илтгэх хэсэг, заалт бүрийг үнэллээр Үнэлгээний хүрээнд дараах зарчмын шинжтэй санал, зөвлөмжийг өгч
байна.

1. [bookmark: bookmark77]“Зорилгод хүрэх байдал” шалгуур үзүүлэлтийн үнэлгээний хүрээнд:
1.1. Хуулийн төслийн 9 дүгээр зүйлийн 91.4.Замын хөдөлгөөний төлбөртэй бүсэд нэг удаа нэвтрэх төлбөрийн хэмжээ 0-ээс хөдөлмөрийн хөлсний доод хэмжээний 5 хүртэл хувьтай тэнцэх мөнгөн дүнгээр эрх бүхий этгээд батлахаар заасан байгаа үнийн дүнгийн дээд хязгаар нь зарим гадаадын орны төлбөрийн хэмжээнээс хэт өндөр байгааг анхаарч үнийн дүнг түгжрэлийн төлбөртэй бүсийн зэрэглэлээс хамааран ялгаатай байдлаар тогтоох талаар хуульд тодорхой заах хэрэгтэй.

2. [bookmark: bookmark79]“Практикт хэрэгжих боломж” шалгуур үзүүлэлтийн үнэлгээний
хүрээнд:

Энэ шалгуур үзүүлэлтийн үнэлгээний хүрээнд дараах зөвлөмжийг
хүргүүлж байна. Үүнд:

2.1. Хуулийн төслийн 9 дүгээр  91.1-т заасан Нийслэлийн Засаг дарга замын хөдөлгөөний төлбөртэй бүс, түүний хилийн зааг, цагийн хязгаарыг тогтоож, уг бүсэд мөрдөх журмыг батлах хүрээнд  Зам тээврийн яам, Авто тээврийн үндэсний төв гэх мэт байгууллагын саналыг үндэслэж төлбөртэй бүсийг тогтоох хэрэгтэй тул өөрчлөн найруулах;

2.2. Хуулийн төслийн 9 дүгээр зүйлийн 92.6-д заасан Иргэн, хуулийн этгээд замын хөдөлгөөний төлбөртэй бүсийн төлбөрийг иргэн, хуулийн этгээдийн харилцах данснаас төлбөрийг шууд хийлгэх тухай нөхцөлөөр тохиролцсон нөхцөлийг тохиролцсон гэрээг холбогдох төрийн захиргааны байгууллага болон банктай байгуулах зохицуулалтын практикт зайлшгүй шаардлагатай, түүнчлэн хэрэгжих боломжтой эсэх талаар тухайлан хийсэн судалгаа байхгүй, тодорхой судалгаанд үндэслэж тусгаагүй зохицуулалт байгааг анхаарч хэрэгцээ, шаардлагыг тодорхой болгох;

2.3. Хуулийн төслийн 18 дугаар зүйлийн 18.3-т Нийслэлийн нутаг дэвсгэрт энэ хуулийн 18.1.8-д заасан чиг үүргийг хэрэгжүүлэх байгууллагыг нийслэлийн Засаг даргын эрхлэх асуудлын хүрээнд байгуулна гэж заасан бөгөөд нийслэлийн “Замын хөдөлгөөний удирдлагын төв” ОНӨТҮГ-аар, эсхүл нийслэлийн улсын бүртгэлийн байгууллагаар гүйцэтгүүлж болох тул тухайлсан шинэ байгууллага байгуулах шаардлагагүй.

3. [bookmark: bookmark81]“Ойлгомжтой байдал” шалгуур үзүүлэлтийн үнэлгээний хүрээнд
Энэхүү шалгуур үзүүлэлтийн үнэлгээний хүрээнд дараах анхаарах
асуудлууд байна. Үүнд:

3.1. Хуулийн төслийн 92.9-т “Тээврийн хэрэгслийн бүртгэлийн байгууллага болон цагдаагийн байгууллага замын хөдөлгөөний төлбөртэй бүсийн төлбөрийг хураахад туслалцаа үзүүлнэ” гэж заасан нь тээврийн хэрэгслийн бүртгэлийн байгууллага гэсэн шинэ чиг үүрэг бүхий байгууллага үүсгэсэн мөн цагдаагийн байгууллагад шинэ чиг үүрэг өгсөн байх тул холбогдох хууль тогтоомжид өөрчлөлт оруулах эсвэл хасах;

3.2. Хуулийн төслийн 9 дүгээр зүйлийн 92.2-т техник, технологид суурилсан тээврийн хэрэгслийн бүртгэлийн систем гэдэгт юу хамаарж, ойлгох вэ гэдэг нь тодорхойгүй байх тул холбогдох хуульд заасан тодорхой зохих нэр томьёог ашиглах нь зүйтэй.

[bookmark: bookmark83]4. “Харилцан уялдаа” шалгуур үзүүлэлтийн үнэлгээний хүрээнд

Энэ шалгуур үзүүлэлтийн үнэлгээний хүрээнд шалгуурт нийцсэн байна
гэж дүгнэлээ.
